
Ruajtje dhe restaurim i Xhamisë së larme në Tetovë  
 

 
Mirëmëngjes. Ju faleminderit ministër Kançeska për mirëseardhjen e ngrohtë dhe për bashkëpunimin 

tuaj të vazhdueshëm me Ambasadën e SHBA-ve për projekte të rëndësishme si ky sot. Gjithashtu, dëshiroj të 
faleminderoj nikoqirin tonë, imamin Baki Kasami, që na mirëpriti në këtë xhami të mrekullueshme dhe i cili na 
bëri një gjiro dhe na spjegoi për këtë pasuri historike. Faleminderim edhe për Cvetanka Haxhi Pecova, 
drejtoreshë e Qendrës kombëtare për restaurim, që është një partner i rëndësishëm në këtë dhe shumë projekte 
të tjera. 

 
Ndjej kënaqësi që ndodhem këtu me ju në nënshkrimin e kësaj marrëveshjeje për grant me ministrin 

Kançeska në mbështetje të këtij projekti të mrekullueshëm përmes Fondit të ambasadorit për mbrojtje të 
trashëgimisë kulturore. Projekti i këtij viti është ruajtja dhe restaurimi i punimeve në fasadën dekorative të kësaj 
xhamie të veçantë. Ky grant prej më tepër se 94.000 dollarë amerikanë është projekti i dhjetë i këtij lloji në 
Maqedoni dhe i dyti këtu në Tetovë. 

 
Fondi i ambasadorit për mbrojtje të trashëgimisë kulturore u themelua në vitin 2001 nga Kongresi i 

SHBA-ve me idenë që, duke mbështetur projekte për mbrojtje të trashëgimisë të pasur kulturore të një vendi 
tjetër ne jo vetëm që ruajmë ato pasuri për gjeneratat e ardhshme nga e tërë bota, por edhe tregojmë respektin 
tonë për atë trashëgimi. Që nga themelimi i tij nga Kongresi i SHBA-ve, Fondi i ambasadorit për mbrojtje të 
trashëgimisë kulturore ka mbështetur mbi 650 projekte për ruajtje të pasurive historike në më tepër se 120 
shtete në zhvillim. Kjo arritje paraqet kontribut prej më tepër se 29 milion dollarë amerikanë për ruajtje të 
trashëgimisë kulturore në tërë botën.     

    
Ruajtja e fasadës së kësaj xhamie të mrekullueshme është projekti më i ri i një sërë projektesh të 

realizuara përmes Fondit të ambasadorit për mbrojtje të trashëgimisë kulturore. Përmes bashkëpunimit të 
shkëlqyer me Ministrinë dhe popullin e Maqedonisë, Ambasada e SHBA-ve në Shkup ka ndarë më tepër grante të 
këtij lloji se cilido mision tjetër i SHBA-ve në Evropë. Që nga viti 2001, me kënaqësi kemi mbështetur dhjetë 
projekte të Fondit të ambasadorit në Maqedoni, duke arritur shumën e përgjithshme prej më tepër se një milion 
dollarë. Shpresojmë që këto projekte të shërbejnë si simbol i respektit tonë të thellë për traditat artistike dhe 
kulturore nga e kaluara, si dhe si dëshmi për përkushtimin tonë të plotë për mbrojtjen e këtyre pasurive për 
gjeneratat e ardhshme.  

 
Granti i këtij viti, në shumë prej 94.700 dollarë, është një nga më të mëdhenjtë për këtë vit në Evropë. Ky 

grant ndahet përmes Ministrisë së kulturës për Qendrën kombëtare për restaurim dhe ne i gëzohemi 
bashkëpunimit të ngushtë në realizimin e vizionit të tyre për restaurim të fasadës së xhamisë dhe mbrojtjes së 
saj me qëllim që të përjetojë admirimin e popullit të këtij vendi dhe vizitorëve nga e tërë bota – pa marrë 
parasysh përkatësinë e tyre fetare apo etnike.  

 
Dëshiroj që përsëri t’ju faleminderohem të gjithëve dhe po pres me padurim që të përcjell progresin e 

këtij projekti gjatë muajve në vijim. 


